
 Република  Македонија

        Министерство за информатичко општество и администрација

ИНФОРМАЦИЈА ЗА ПРОГРЕСОТ И РЕАЛИЗАЦИЈАТА НА ПРОЕКТОТ - ПРОЦЕНКА НА ВЛИЈАНИЕТО НА РЕГУЛАТИВАТА (ПВР) 
-за периодот јануари-декември 2016 година-
Скопје, февруари 2017 година
1. Вовед

Владата на Република Македонија согласно заклучок од првата седница одржана на 20.06.2014 година, го задолжи Министерството за информатичко општество и администрација на шест месеци да ја информира Владата за прогресот и реализацијата на проектот Проценка на влијанието на регулативата (во натамошниот текст ПВР). Исто така, согласно Методологијата за ПВР Министерството за информатичко општество и администрација во соработка со министерствата подготвува Годишен извештај за спроведувањето и унапредувањето на процесот за ПВР.
Целта на оваа Информација е да даде годишен преглед на спроведувањето, квалитетот и унапредувањето на процесот и методологијата за ПВР.
Согласно податоците добиени од страна на Генералниот секретаријат на Владата на Република Македонија, во информацијата е даден Годишен преглед на почитувањето на постапката за ПВР за 284 предлог закони
 утврдени од Владата за секое министерство поединечно и тоа: дали законите содржат образец односно Извештај за ПВР, дали Нацрт извештајот за ПВР е доставен на мислење до МИОА, за почитување на обврската за објавување на законите на Единствениот национален електронски регистар на прописи (во натамошниот текст ЕНЕР), колкав процент од законите се објавени на ЕНЕР  и како законите се објавуваат на ЕНЕР. Исто така, текстот содржи информации за организацијата и управувањето на процесот од страна на Министерството за информатичко општество и администрација (во натамошниот текст МИОА).
2.  Правна рамка за спроведување на проценка на влијанието на регулативата и случаите на отстапувања
ПВР е процес за систематско утврдување и проценување на очекуваните влијанија од предлог-регулативите преку користење на конзистентни аналитички методи. ПВР претставува компаративен процес кој се заснова на дефинирање на целите кои треба да се постигнат со регулативата и изнаоѓање на можните начини за нивно постигнување за да може систематски да се избере најефективниот и ефикасниот начин за постигнување на целта на предлог-регулативата. 

ПВР има двојна улога бидејќи претставува:

А) Континуиран процес кој овозможува да се анализираат причините за воведување на конкретни мерки, да се утврдат можните решенија односно опции за постигнување на целта, да се испитаат и разберат последиците од предложените мерки и да се вклучат засегнатите страни во сите фази од процесот и

Б) Алатка која помага при подготвување на предлог-регулативата преку анализирање на можните трошоци и придобивки, како и ризиците кои би можеле да имаат влијание врз граѓаните, економијата, деловните субјекти, општеството и животната средина на подолг рок.
Правната рамка преку која треба да се обезбеди квалитетен процес на подготвување на закони, подзаконска регулатива и стратешки документи ја сочинуваат следниве подзаконски акти и документи: Деловникот за работа на Владата, Методологија за стратешко планирање и подготвување на годишната програма за работа на Владата, Методологија за анализа на политиките и координација, Методологија за проценка на влијанието на регулативата, Одлука за формата и содржината на Извештајот за проценка на влијанието од регулативата, Упатство за начинот на постапување во работата на министерствата во процесот на спроведување на проценка на влијанието на регулативата.
Согласно Деловникот за работа на Владата, ПВР се спроведува за сите предлог-закони кои се доставуваат до Владата за разгледување и утврдување. 

ПВР не се спроведува за предлог на:

· законите чие усвојување се предлага по итна постапка;

· законите за ратификација на меѓународни договори;
· законите со кои се врши терминолошко усогласување со други закони; 
· Буџетот на Република Македонија; 
· законот за извршување на Буџетот на Република Македонија;
· законите за задолжување и законите за гаранција.
Согласно Методологијата за проценка на влијанието на регулативата, процесот се спроведува во следниве чекори:

· планирање на процесот за спроведување на ПВР;

· спроведување на процесот на ПВР;

· подготвување на Извештај за ПВР;

· консултации со засегнатите страни и

· добивање мислење од Министерството за информатичко општество и администрација;
Со Упатство за начинот на постапување во работата на министерствата во процесот на спроведување на проценка на влијанието на регулативата поблиску се уредува начинот на:

1. Планирање на ПВР, каде министерствата е потребно да утврдат:

· каков ќе биде степенот на можни влијанија од предлогот на закон, 

· кои засегнати страни ќе бидат вклучени, 

· какви податоци ќе бидат неопходни за да се направат потребните анализи и 

· ресурсите потребни за спроведување на процесот на ПВР и подготовка на годишен план за ПВР.
	Ова е интерна процедура во министерствата каде врз основа на анализата на состојбите во областа, дефинирањето на проблемот, анализата на постојната регулатива и на нејзиното спроведување и консултациите со засегнатите страни, министерствата се определуваат за регулаторни или нерегулаторни мерки како можни решенија за проблемите или состојбите кои биле констатирани во областите за кои се надлежни и начините за нивно решавање.



2. Подготовка на Годишен план за ПВР кој се објавува на ЕНЕР најдоцна 15 дена по усвојувањето на Годишната програма за работа на Владата на Република Македонија. 

	Во 2016 година само 4 министерства извршија објава на  Годишен план за ПВР на ЕНЕР и тоа: Министерството за животна средина и просторно планирање, Министерството за правда, Министерството за финансии и Министерството за образование и наука. 



3. Подготовка на Известување за почеток на процесот на подготовка на предлог закон (во понатамошниот текст Известување) и објава на ЕНЕР најдоцна 5 дена пред почетокот на процесот на ПВР.
	По воведените системски ограничувања на ЕНЕР во однос на почитување на роковите за објавување на документите кои произлегуваат од процесот на ПВР (на крајот на 2014 година), воспоставената пракса Известувањето да се објавува на ист датум со нацрт Извештајот и нацрт Законот се надмина. Во текот на 2015 година се обезбеди почитување Известувањето да се објавува на ЕНЕР најдоцна 5 дена пред почетокот на процесот на ПВР. 


4. Спроведување процесот на ПВР  опфаќа:

· анализа на проблемот, 
· дефинирање на цели на предлог законот, 
· утврдување на можни решенија на проблемот/опции за постигнување на утврдените цели (вклучувајки ја опцијата ,,не прави ништо“), 
· утврдување на трошоците, придобивките и влијанијата од економски, фискален и социјален аспект, како и од аспект на влијанијата врз животната средина за секое од утврдените можни решенија, 
· споредба помеѓу трошоците и придобивките од утврдените можни решенија (опции),
· се предлага решението кое најефективно ќе придонесе кон остварување на утврдените цели на предлогот, 
· предложеното решение се вградува во предлогот на закон и
· подготовка на Нацрт извештај за ПВР кој содржи преглед на спроведените анализи и извршените консултации со засегнатите страни во текот на целиот процес на ПВР.

	Досегашната пракса покажа дека Нацрт извештаите за ПВР на министерствата се делумно, нецелосно пополнети и содржат скромни информации од спроведениот процес на ПВР и истите не обезбедуваат релевантни информации за позитивните и негативните влијанија од можните начини за решавање на проблемот, како и за предложениот начин за постигнување на целта заради која се предлага предлогот на закон. 



5. Нацрт Извештајот за ПВР и предлогот на закон се објавуваат на ЕНЕР и на веб-страницата на министерството најдоцна 10 дена пред доставување на нацрт Извештајот за ПВР до Министерството за информатичко општество и администрација. 
	Досегашната пракса покажа дека сеуште министерствата отстапуваат од правилото по истекот на минималниот рок од 10 дена за консултација на ЕНЕР,  Нацрт Извештајот и нацрт Законот да ги достават до МИОА на мислење, односно истите ги доставуваат до МИОА на ист датум кога Нацрт Извештајот и нацрт Законот ги објавуваат на ЕНЕР или по одржување на работните тела на Владата што е спротивно на процедурата. 



6. Нацрт Извештајот за ПВР, потпишан од државниот секретар на министерството се доставува на мислење до Министерството за информатичко општество и администрација. 

	Досегашната пракса покажа дека од 252 предлог закони кои подлежат на процесот на ПВР (усвоени од страна на Владата на Република Македонија во периодот јануари - декември 2016 година), само 76 Нацрт извештаи за ПВР се доставени до МИОА на мислење.



7. По добивање на мислењето од Министерството за информатичко општество и администрација, се подготвува предлог Извештај за ПВР, кој го потпишува ресорниот министер и заедно со Предлогот на закон и останатите материјали, се доставуваат до Генералниот секретаријат на Владата на Република Македонија.   

	Досегашната пракса покажа дека од 252 предлог закони кои подлежат на процесот на ПВР (усвоени од страна на Владата на Република Македонија во периодот јануари – декември 2016 година), само 135 закони се доставени до ВРМ со Извештај за ПВР. 



8. По утврдување на предлогот на закон од страна на Владата и добивање на извадок од Нацрт записникот од одржаната седница на Владата на Република Македонија, Извештајот за ПВР заедно со предлогот на закон се објавува на ЕНЕР. 
	Редок е случајот кога по добивање на извадок од Нацрт записникот од одржаната седница на Владата на Република Македонија, министерствата ги објавуваат Извештајот за ПВР и предлог законот на ЕНЕР.  


3. Состојба во однос на почитувањето на обврските кои произлегуваат од процеот на ПВР и задолжителната објава на законите (кои подлежат на процесот на ПВР) на ЕНЕР
Направената споредба на вкупно утврдени предлог – закони од страна на Владата на Република Македонија во 2016 година, податоците добиени од ЕНЕР и Генералниот секретаријат на ВРМ и податоците со кои располага МИОА во однос на доставени извештаи за ПВР на мислење покажуваат дека од вкупно 284 предлог закони, кои во периодот јануари- декември 2016 година биле утврдени од страна на Владата, 32 не подлежат на ПВР, додека од останатите 252 предлог закони кои подлежат на ПВР, 135 предлог – закони или 53,6% биле доставени со Извештај за ПВР до Влада, 21 предлог – закони или 8,3% од нив биле објавени на ЕНЕР или било објавено само Известување за почеток на процесот за подготовка на предлог закон и 76 нацрт Извештаи за ПВР или 30,2% од нив биле доставени до МИОА за обезбедување на мислење.
Во прилог 1 на оваа Информација е даден поединечен табеларен преглед
 за секое министерство поединечно, кој содржи име на законот, министерството предлагач, редниот број на седницата на Владата на Република Македонија и датумот на кој законот бил утврден, податок за доставен Извештај за ПВР до ВРМ, податок за објавување на законот на ЕНЕР, преглед дали се објавени задолжителните документи за ПВР
, податок дали Извештајот за ПВР е доставен до МИОА на мислење
.  Овој табеларен преглед е направен врз основа на податоците добиени од Генералниот секретаријат на ВРМ, ЕНЕР и податоците со кои располага МИОА.

3.1. Министерство за финансии
Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година од страна на Владата биле утврдени 32 предлог – закони на Министерството за финансии  од кои 8 не подлежат на процесот на ПВР. 

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за финансии има:

· објавено само еден закон на ЕНЕР (по доставување до МИОА на мислење - спротивно на процедурата за ПВР
).
· Од вкупно 24 закони кои подлежат на ПВР и се доставени до ВРМ само 5 содржат Извештај за ПВР додека пак на мислење до МИОА се доставени само 3 нацрт Извештаи за ПВР.

3.2. Министерство за надворешни работи

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година од страна на Владата биле утврдени 24 предлог – закони на Министерство за надворешни работи кои претставуваат ратификации на меѓународни договори и не подлежат на процесот на ПВР.
3.3. Министерство за одбрана

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година од страна на Владата биле утврдени 6 предлог – закони на Министерство за одбрана.

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за одбрана има:

· само еден закон објавен на ЕНЕР.
· Од вкупно 6 закони доставени до ВРМ само еден содржи Извештај за ПВР  додека само 2 нацрт Извештаи за ПВР се доставени на мислење до МИОА.
3.4. Министерство за внатрешни работи
Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година од страна на Владата биле утврдени 17 предлог – закони на Министерството за внатрешни работи. 

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за внатрешни работи има:

· само еден закон објавен на ЕНЕР (односно објавено е само Известување за почеток на процесот за подготовка на предлог закон- спротивно на процедурата за ПВР).
· oд вкупно 17 закони доставени до ВРМ, 15 содржат Извештај за ПВР  додека 14 нацрт Извештаи за ПВР се доставени на мислење до МИОА.

3.5. Министерство за правда

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година од страна на Владата биле утврдени 18 предлог – закони на Министерство за правда.


Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за правда:

· нема објавено закони на ЕНЕР. 
· Од вкупно 18 закони доставени до ВРМ само 4 содржат Извештај за ПВР додека ниту еден нацрт Извештај за ПВР не е доставен на мислење до МИОА.

3.6. Министерство за транспорт и врски

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година од страна на Владата биле утврдени 40 предлог – закони на Министерство за транспорт и врски.

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за транспорт и врски:

· нема објавено закони на ЕНЕР. 

· Од вкупно 40 закони доставени до ВРМ 36 содржат Извештај за ПВР додека 19 нацрт Извештаи за ПВР се доставени на мислење до МИОА.

3.7. Министерство за економија

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година од страна на Владата билe утврдени 26 предлог– закони на Министерство за економија.


Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за економија: 

· нема објавено закони на ЕНЕР. 
· Од вкупно 26 закони доставени до ВРМ ниту еден не содржи Извештај за ПВР и нема доставени нацрт Извештаи за ПВР на мислење до МИОА.
3.8. Министерство за земјоделство шумарство и водостопанство

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година од страна на Владата биле утврдени 34 предлог – закони на Министерство за земјоделство шумарство и водостопанство.

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за земјоделство шумарство и водостопанство има:

· 9 закони објавени на ЕНЕР односно 26,5% од законите се објавени на ЕНЕР.
· Од 9-те објавени закони на ЕНЕР, 6 закони се објавени на ист датум со одржување на седница на Влада, за 2 закони објавено е само Известување за почеток на процесот за подготовка на предлог закон по доставување до МИОА на мислење и 1 закон е објавен по одржана седница на Влада- спротивно на процедурата за ПВР.
· Од вкупно 34 закони доставени до ВРМ 33 содржат Извештај за ПВР додека 31 нацрт Извештаи за ПВР се доставени на мислење до МИОА.

3.9. Министерство за здравство

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година од страна на Владата биле утврдени 17 предлог – закони на Министерство за здравство.

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за здравство:

· нема објавено закони на ЕНЕР. 

· Од вкупно 17 закони доставени до ВРМ ниту еден не содржи Извештај за ПВР и нема доставени нацрт Извештаи за ПВР на мислење до МИОА.
3.10. Министерство за информатичко општество и администрација
Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година  од страна на Владата биле утврдени 11 предлог – закони на Министерство за информатичко општество и администрација.

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за информатичко општество и администрација:

· нема објавено закони на ЕНЕР. 

· Од вкупно 11 закони доставени до ВРМ само 2 содржат Извештај за ПВР.
3.11. Министерство за образование и наука

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари –декември 2016 година  од страна на Владата биле утврдени 37 предлог – закони на Министерство за образование и наука.

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за образование и наука има:

· 9 закони објавени на ЕНЕР односно 24,3% од законите се објавени на ЕНЕР.
· Од 9-те објавени закони на ЕНЕР, 6 закони се објавени по одржана седница на Влада, за 2 закони објавено е само Известување за почеток на процесот за подготовка на предлог закон и 1 закон е објавен на ист датум со одржување на седница на Влада - спротивно на процедурата за ПВР.
· Од вкупно 37 закони доставени до ВРМ 31 содржат Извештај за ПВР и нема доставени нацрт Извештаи за ПВР на мислење до МИОА.

3.12. Министерство за локална самоуправа
Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари – декември 2016 година од страна на Владата не бил утврден предлог–закон на Министерство за локална самоуправа.

   3.13. Министерство за култура

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари – декември 2016 година од страна на Владата биле утврдени 7 предлог – закони на Министерство за култура.

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за култура:

· нема објавено закони на ЕНЕР. 

· Од вкупно 7 закони доставени до ВРМ ниту еден не содржи Извештај за ПВР и нема доставени нацрт Извештаи за ПВР на мислење до МИОА.
3.14. Министерство за труд и социјална политика
Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари – декември 2016 година од страна на Владата биле утврдени 5 предлог – закони на Министерство за труд и социјална политика. 

Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за труд и социјална политика:

· нема објавено закони на ЕНЕР. 

· Од вкупно 5 закони доставени до ВРМ ниту еден не содржи Извештај за ПВР и нема доставени нацрт Извештаи за ПВР на мислење до МИОА.
3.15. Министерство за животна средина и просторно планирање

Врз основа на податоците кои беа добиени од страна на Генералниот секретаријат на Владата на Република Македонија, констатирано е дека во текот на јануари – декември 2016 година од страна на Владата биле утврдени 10 предлог – закони на Министерство за животна средина и просторно планирање.
Согласно податоците кои беа добиени при проверка на ЕНЕР и евиденцијата во МИОА, утврдено е дека Министерството за животна средина и просторно планирање: 
· нема објавено закони на ЕНЕР. 

· Од вкупно 10 закони доставени до ВРМ 8 содржат Извештај за ПВР додека 7 нацрт Извештаи за ПВР се доставени на мислење до МИОА.

4. Организација и управување на процесот на ПВР 
Квалитетното спроведување и управување на процесот на ПВР преку соодветни внатрешни процедури и обезбедување капацитети за спроведување на аналитичките алатки во рамки на процесот на ПВР се од исклучително значење за  обезбедување на оддржливост на целокупниот процес. За остварување  на оваа цел подеднаква улога имаат како министерствата така и Министерството за информатичко општество и администрација кое се грижи за унапредување на процесот на ПВР.
4.1  Организација и управување на процесот на ПВР во МИОА
Покрај спроведување на процесот на ПВР во подготовката на предлог законите во областите за кое е надлежно, МИОА се грижи за унапредување на процесот на ПВР. 

4.1.1 Мислења по предлог законите кои подлежат на ПВР- МИОА
Согласно Деловникот за работа на Владата на Република Македонија, МИОА дава мислење за предлозите на законите кои подлежат на ПВР. Мислењето се подготвува врз основа на нацрт Извештајот за ПВР доставен од страна на надлежното министерство. Мислењето на МИОА содржи оценка за процесот на ПВР од аспект на усогласеност на предлог на законите со актите кои ја уредуваат материјата која се однесува на ПВР 
. Во периодот јануари – декември 2016 година, до МИОА беа доставени 87 предлог закони за кои е дадено мислење до надлежните министерства од кои 20 се доставени без нацрт Извештај за ПВР.
Со цел успешно управување со процесот на ПВР, во рамките на МИОА, формиран е Сектор за регулаторна реформа во рамките на кој се Одделението за управување со процесот на проценка, објава и следење на регулативата и Одделение за надминување на административните бариери и подобра регулатива. 


4.1.2 Давање поддршка на ресорните министерства во процесот на ПВР

Секторот за регулаторна реформа тековно по барање на министерствата дава информации во однос на примената на процесот на ПВР, актите кои ја уредуваат материјата за ПВР и аналитичките алатки за спроведување на ПВР. 
4.3. Ефективни консултации со засегнати страни и унапредување на процесите на ЕНЕР
Единствениот национален електронски регистар на прописи (ЕНЕР) постојано се развива и претставува централна точка каде се презентираат сите предлог закони кои се доставуваат во владина процедура, заради коментар од страна на засегнатите страни. 
Во 2015 година целосно во употреба беше ставен новиот ЕНЕР кој овозможи неговата интеграција со мултиплатформскиот систем за колаборација за е-влада, чија цел беше да се оневозможи доставување на предлог-закони за разгледување во владина постапка, доколку претходно текстот на предлог-законот не е објавен на ЕНЕР а со тоа и целосно почитување на Деловникот за работа на Владата на Република Македонија. Досегашната пракса покажа дека во целост не е искористена оваа можност од страна на министерствата, односно само за 70 закони од страна на осум министерства
 постапката за објавување на ЕНЕР е започната преку  системот за  е-влада.
Што се однесува до посетеноста на ЕНЕР, од неговото воспоставување во 2009 година до неговата надградба во јуни 2012 година, вкупниот број на посети изнесува 25.122. Во периодот што следува заклучно со 18.01.2017 година, вкупниот број на посети изнесува 689.388.

Основна цел на процесот за проценка на влијанието на регулативата е да обезбеди министрите и Владата да добијат релевантни и точни информации за ефектите од можните начини за решавање на прашањето и за предложениот начин за постигнување на целта заради која се предлага регулативата. 








� од страна на Владата се утврдени 284 закони од кои 32 закони не подлежат на процесот на ПВР 


� Преглед на почитувањето на обврските кои произлегуваат од процесот на ПВР и задолжителната објава на законите на ЕНЕР


� Известување за почеток на процесот на подготовка на предлог закон, Нацрт извештај за ПВР и Нацрт закон


� Обврска која произлегува од Деловникот за работа на Владата


� Нацрт Извештајот за ПВР и нацрт Законот се објавуваат на ЕНЕР најдоцна 10 дена пред доставување на нацрт Извештајот за ПВР до МИОА на мислење.


� согласно Методологијата за проценка на влијанието на регулативата, Упатството за начинот на постапување во работата на министерствата за вклучување на засегнатите страни во постапката за изготвување на закони и Одлуката за формата, содржината и начинот на подготвување на Извештајот за проценка на влијанието на регулативата


� Министерство за одбрана, Министерство за финансии, Министерство за економија, Министерство за земјоделство шумарство и водостопанство, Министерство за транспорт и врски, Министерство за внатрешни работи, Министерство за образование и наука и Министерство за животна средина и просторно планирање.

